FASK

FEDERATA E AUTO SPORTEVE TE KOSOVES

Né bazé té nenit 12.16 té Statutit té Federatés sé Auto Sporteve té Kosovés, Kuvendi i FASK, né
mbledhjen e vet té mbajtur mé 25.11.2022 miratoi kété:

RREGULLORE E PUNES SE KOMISIONIT APELUES SPORTIV

Kapitulli | - Dispozitat e Pérgjithshme
Neni 1 Qéllimi

Me kété Rregullore, pércaktohen pérgjegjésité, fushéveprimi, rregullat, procedurat e punés sé
Komisionit Apelues Sportiv si dhe procedurat e trajtimit dhe zgjidhjes sé ankesave né pajtim me
nenin 10, 23.7 dhe nenin 37.1 té Statutit té FASK.

Neni 2 Fushéveprimi

Dispozitat e késaj Rregullore jané té detyrueshme pér té gjithé anétarét e Federatés sé Auto
Sporteve té Kosovés (né tekstin e métejmeé “anétarét e FASK”), Komisionin Apelues Sportiv dhe
personat tjeré té cilét jané subjekt i trajtimit né bazé té dispozitave té késaj Rregullore.

Neni 3

Parimet e pérgjithshme té Komisionit Apelues Sportiv, gjaté punés duhet t'i pérmbahet parimeve
té pér té mbrojtur té drejtat e anétaréve té saj duke i trajtuar té gjithé né ményré té barabarté
dhe jo-diskriminues té udhé&hequr nga parimet e transparencés dhe profesionalizmit.

Kapitulli Il = Funksionimi i Komisionit Apelues Sportiv
Neni 4 Funksionimi

4.1. Komisioni Apelues Sportiv éshté organ vendimmarrés dhe i pavarur i cili zgjidhet nga Bordi
Ekzekutiv dhe vepron né pérputhje me aktet normative té FASK dhe legjislacionin pérkatés né
fuqi.



4.2. Komisioni Apelues Sportiv béné shqyrtimin dhe vendos ndaj:

4.3. Ankesave té parashtruara ndaj vendimeve dhe gjobave té shqgiptuara nga Komisioni Sportivé,
Komisioni Teknik dhe Drejtori i garave sportive.

4.4. Komisioni Apelues Sportiv pérbéhet nga 3 anétaré ku njéri nga ta éshté kryesues.

4.5. Sekretari i Pérgjithshém e mbéshtet punén e Komisionit Apelues Sportiv

Neni 5 E drejta e ankesés

5.1. Cdo anétaré i FASK ka té drejté té ushtroj njé ankesé ndaj vendimeve té Komisioneve
pérkatése té garave (organet e shkalles sé paré) né Komisionin Apelues Sportiv si organ i shkallés
sé dyté.

5.2. Ankesa ndaj vendimeve té Komisioneve pérkatése sportive, duhet té parashtrohet
Komisionit Apelues Sportiv brenda dhjeté (10) ditéve, nga data kur pala éshté njoftuar pér
vendimit e komisionit pérkatés sportivé.

Neni 6 Kompetencat

6.1. Komisioni Apelues Sportiv i ka kéto kompetenca:

6.1.1. Pranoj ankesén dhe ndryshoj vendimin e organit sportive té shkallés sé parég;
6.1.2. Pranoj ankesén dhe konfirmoj vendimin organit sportivé té shkallés sé paré;
6.1.3. Kthej ankesén pér rishqyrtim te organi vendimmarrés;

6.1.4. Refuzoj ankesén né rastet kur ankesa éshté parashtruar jashté afatit ligjor apo éshté e
pabazuar e parashtruar né kundérshtim me Statutin, kété Rregullore dhe aktet normative
pérkatése né fuqi.

6.2. Pretendimet e paléve nuk jané detyruese pér Komisionin Apelues Sportiv, pasi gé Komisionin
Apelues Sportiv éshté organ i pavarur dhe i njéjti mund té ndérmarré njérin nga veprimet e
pércaktuara né paragrafin 6.1 té kétij neni.

6.3. Vendimet e Komisionin Apelues Sportiv jané pérfundimtare dhe detyruese pér té gjitha palét.

Neni 7 Mbaijtja e seancés

7.1. Seancat e Komisionit Apelues Sportiv mbahen sa heré gé Kryesuesi i Komisionit Apelues
Sportiv e vleréson té nevojshme ose kur kérkohet me dispozitat e késaj Rregullore.



7.2. Pérgatitjen e seancés sé Komisionit Apelues Sportiv e organizon Kryesuesi i Komisionit
Apelues Sportiv.

7.3. Propozimin e Rendit té dités pér seancén e Komisionit Apelues Sportiv e pércakton Kryesuesi,
sipas iniciativés sé vet apo sipas propozimit té anétaréve tjeré té Komisionit Apelues Sportiv.

7.4. Ftesat pér seancé béhen me shkrim apo né formé elektronike.

Kapitulli lll = Procedura Administrative lidhur me Ankesat

Neni 8 Parashtrimi i Ankesés

8.1. Pala mund té dorézojé ankesé né Komisionin Apelues Sportiv si né vijim:
8.1.1. Né ményreé fizike, personalisht ose nga pérfagésuesi i tij;

8.1.2. Pérmes postés sé zakonshme apo té certifikuar; ose

8.1.3. Pérmes formés elektronike e cila duhet té konfirmohet se éshté pranuar nga Komisioni
Apelues Sportiv né formén e njéjté.

8.2. Sekretari i Pérgjithshém éshté i detyruar gé pér ankesat e pranuara:
8.2.1.Té caktojé numrin e regjistrimit dhe protokollit, si dhe datén e pranimit té ankesés.

8.2.2.Té i dorézoj njé déshmi palés pér pranimin e ankesés.

8.3. Pas regjistrimit té ankesés sipas paragrafit 8.2 té kétij neni, Sekretari i Pérgjithshém né ditén
e njéjté e pércjell ankesén tek Kryesuesi i Komisionit Apelues Sportiv.

8.4. Ankesa e parashtruar duhet té pérmbajé kéto té dhéna:
8.4.1. emrin, mbiemrin, adresén dhe numrin e telefonit té ankuesit;
8.4.2. té dhénat pér vendimin e organit té FASK i cili kontestohet;

8.4.3. shkaget e ankimimit, pretendimet dhe ¢do dokument tjetér gé konsiderohet i réndésishém
nga ankuesi.

8.5. Pala e cila parashtron ankesé né Komisionin Apelues Sportiv, duhet té paguaj shumén prej
50 euro né xhirollogariné e FASK si dhe vértetimin e pagesés duhet ta parages né momentin e
parashtrimit té ankesés. Né rast se pala e fiton kontestin, shuma e njéjté e mjeteve i kthehet né
llogari palés.



8.6. Komisioni Apelues Sportiv duhet té njoftohet nga ankuesi ose pérfagésuesi i tij, pér ¢farédo
ndryshimi té adresés apo numrit té telefonit té tij.

Neni 9 Pranueshméria e ankesés

9.1. Né rastet kur ankesa éshté e paqarté ose e pakompletuar, Komisioni Apelues Sportiv i dérgon
palés kérkesén pér plotésimin e ankesés, me sugjerimet pérkatése. Pala éshté e obliguar gé té
plotésojé ankesén brenda afatit prej pesé (5) ditésh nga momenti i pranimit té kérkesés pér
plotésim té ankesés.

9.2. Nése pala nuk e plotéson ankesén brenda afatit té pércaktuar me paragrafin 9.1 té kétij neni,
sipas kérkesés sé Komisionit Apelues Sportiv ose nuk e béné plotésimin fare, atéheré ankesa
hedhet poshté si e papranueshme.

Neni 10 Mbajtja e seancave pér shqyrtimin e ankesave

1. Komisioni Apelues Sportiv pér shgyrtimin e ankesave éshté i obliguar gé brenda afatit prej pesé
(5) ditésh pune nga momenti i kompletimit té ankesés (Iéndés), té& mbajé seancén e paré pér
shgyrtimin e ankesés.

2. Mbledhjet pér shqyrtimin e ankesave kryesohen nga kryesuesi i Komisionit Apelues Sportiv, i
cili sé bashku me anétarét kujdesen pér eliminimin eventual té konfliktit té interesit.

3. Né rast té mungesés sé Kryesuesit, mbledhja kryesohet nga anétari i dyté i renditur né
vendimin e Bordit té FASK.

4. Komisioni Apelues Sportiv, gjaté shqyrtimit té ankesés, ka té drejté té kérkojé nga palét,
dokumente dhe informacione té nevojshme, si dhe té béjé verifikimin e déshmive dhe situatés.

Neni 11 Procesverbali i seancés

11.1. Procesverbali i seancés sé Komisionit Apelues Sportiv duhet té pérgatitet me shkrim nga njé
anétar i caktuar nga kryesuesi i Komisionit.

11.2. Procesverbali duhet té pérmbajé:

11.2.1. datén, vendin e hartimit dhe kohén né té cilén seanca fillon dhe pérfundon;
11.2.2. emrat e anétaréve té pranishém té Komisionin Apelues Sportiv;

11.2.3. emrat e paléve, gjegjésisht pérfagésuesve prezent;

11.2.4. vendimet e nxjerra nga seanca;



11.2.5. ¢do votim qé éshté béré duke pérfshiré edhe rezultatet, dhe
11.2.6. ¢éshtje tjera relevante pér rastin.

11.3. Anétarét e Komisionit Apelues Sportiv mund té kérkojné gé vota kundér e tyre dhe arsyetimi
pérkatés té pérfshihet né procesverbal.

11.4. Procesverbali paragitet pér miratim né fund té mbledhjes pérkatése ose né fillim té
mbledhjes pasardhése. Pas miratimit, procesverbali nénshkruhet sé bashku nga kryetari dhe
personi gé ka mbajtur procesverbalin.

Neni 12 Kuorumi dhe vendimmarrja

12.1. Komisioni Apelues Sportiv ka kuorum, kur jané té pranishém dy anétaré té Komisionit
Apelues Sportiv.

12.2. Vendimet e Komisionit Apelues Sportiv merren me shumicén e votave té anétaréve té
Komisionit Apelues Sportiv.

12.3 Abstenimi do té llogaritet si voté kundér.

12.4. Komisioni Apelues Sportiv béné pérpjekje gé té ndérmarré té gjitha veprimet e nevojshme
gé té béjé zgjidhjen e kontesteve sa mé shpejté té jeté e mundur por jo mé voné se 30 dité nga
data e pranimit té ankesés.

12.5. Vendimet e Komisionit Apelues Sportiv nénshkruhen nga Kryesuesi i Komisionit Apelues
Sportiv.

Neni 13 Detyrimet e anétaréve té Komisionit Apelues Sportiv

13.1. Anétarét e Komisionin Apelues Sportiv jané té detyruar té marrin pjesé né seanca dhe té
punojné me profesionalizém né pérputhje me Statutin, kété Rregullore dhe aktet tjera pérkatése
né fugi.

13.2. Nése ndonjéri prej anétaréve ka pengesa pér ardhje né seancg, ai ka pér obligim gé ta
njoftoi Kryesuesin.

13.3. Mospjesémarrja radhazi né tre (3) seanca té pa-arsyeshme, pérbén shkak pér inicimin e
procedurave té shkarkimit.

13.4. Anétarét e Komisionit Apelues Sportiv jané té detyruar té ruajné sekretin pér sa i pérket
vendimeve té Komisionit Apelues Sportiv.

5. Anétarét e Komisionit Apelues Sportiv jané té detyruar té shmangin konfliktin e interesit gjaté
gjithé procesit té zgjidhjes sé kontestit.



Neni 14 Detyrimet e Paléve ndaj Komisionit Apelues Sportiv

14.1. Palét jané té detyruara gé té bashképunojé me Komisionin Apelues Sportiv, duke siguruar
informacione dhe dokumentacion té nevojshém lidhur me ankesat, varésisht sipas kérkesave té
Komisionit Apelues Sportiv.

14.2. Nése ankesa éshté pranuar si e rregullt, mé kérkesé té Komisionit Apelues Sportiv, palét
jané té detyruara qé ti pérgjigjen Komisionit Apelues Sportiv me shkrim né pretendimet ankimore
té palés, né afat prej pesé (5) ditésh nga data e pranimit té kérkesés nga Komisioni Apelues.

Neni 15 Efektet e Vendimeve té Komisionit Apelues Sportiv

1. Vendimi i Komisionit Apelues Sportiv béhet i ekzekutueshém nga momenti i njoftimit té paléve
apo né ndonjé daté tjetér sic caktohet nga Komisioni Apelues Sportiv.

2. Vendimet e Komisionit Apelues Sportiv jané pérfundimtare, ndérsa pala e pakénaqur ka té
drejté ushtroj ankesé né KAS té Komitetit Olimpik té Kosovés.

3. Ankesat ndaj vendimeve té Komisionit Apelues Sportiv nuk e ndalojné ekzekutimin e vendimit.

Kjo Rregullore hyn né fugi nga momenti qé aprovohet nga Kuvendi i FASK.

Néntor 2022

Kryetari i FASK

Ismet REXHEPI



